
					এই পাতাটির মুদ্রণ সংশোধন করা প্রয়োজন। 
S8V রবীন্দ্র-রচনাবলী
সতীশ । জেঠাইমা, আমি মনে করছি, তোমার ঐ সামনের ঘরটাতেই তাকে চা খাওয়াবার বন্দোবন্ত করব। এ-বাড়িতে আমাদের যে ঠাসাঠাসি লোক-চা খাবারডিনার খাবার মতো ঘর একটাও খালি পাবার জো নেই। মার শেবার ঘরে সিন্দুক-ফিন্দুক কত কী রয়েছে, সেখানে কাকেও নিয়ে যেতে লজ্জা করে।
জেঠাইমা | আমার ও-ঘরেও তো জিনিসপত্রসতীশ । ওগুলো বার করে দিতে হবে। বিশেষত তোমার ঐ বঁটি-চুপড়ি-বারকেশগুলো কোথাও না লুকিয়ে রাখলে চলবে না।
জেঠাইমা। কেন বাবা, ওগুলোতে এত লজ্জা কিসের। তাদের বাড়িতে কি কুটনোকুটিবার নিয়ম নেই। সতীশ । তা জানি নে জেঠাইমা, কিন্তু চা খাবার ঘরে ওগুলো রাখা দস্তুর নয়। এ দেখলে নরেন লাহিড়ি নিশ্চয় হাসবে, বাড়ি গিয়ে তার বোনদের কাছে গল্প করবে।
জেঠাইমা । শোনো একবার, ছেলের কথা শোনো। বঁটি-চুপড়ি তো চিরকাল ঘরেই থাকে। তা নিয়ে ভাইবোনে মিলে গল্প করতে তো শুনি নি ।
সতীশ । তোমাকে আর-এক কাজ করতে হবে, জেঠাইমা- আমাদের নন্দকে তুমি যেমন করে পার এখানে ঠেকিয়ে রেখো। সে আমার কথা শুনবে না, খালি-গায়ে ফস করে সেখানে গিয়ে উপস্থিত হবে।
জেঠাইমা । তাকে যেন ঠেকালেম, কিন্তু তোমার বাবা যখন খালি-গায়েসতীশ । তিনি তো কাল কলম্বোয় যাবেন। জেঠাইমা। বাবা সতীশ, যা মন হয় করিস, কিন্তু আমার ঘরটাতে তোদের ঐ খানাটানাগুলো— সতীশ । সে ভালো করে সাফ করিয়ে দেব এখন । [জেঠাইমার প্রস্থান
বিধুমুখীর প্রবেশ
বিধুমুখী। পারলুম না।- জানাে তো সতীশ, তিনি যা ধরেন তা কিছুতেই ছাড়েন না। কত টাকা হলে তোমার মনের মতো পোশাক হয় শুনি ।
সতীশ । একটা মনিং সুট তো মাসি অর্ডার দিয়েছেন, আর একটা লাউঞ্জ সুটে একশো টাকার কাছাকাছি লাগবে। একটা চলনসই ইভনিং ড্রেস দেড়শো টাকার কমে কিছুতেই হবে না। বিধুমুখী। বলে কী, সতীশ । এ তো আড়াইশো টাকার ধাক্কা, এত টাকাসতীশ । মা, ঐ তোমাদের দোষ । এক ফকিরি করতে চাও সে ভালো, আর যদি ভদ্রসমাজে মিশতে হয় তো খরচ করতে হবে। সুন্দরবনে পাঠিয়ে দাও-না কেন, সেখানে বনের বঁাদাররা ড্রেস কোট পরে না।-- কিন্তু মা, সেই গুড়গুড়ি ! একটা প্ল্যান ভেবেছি, তুমি বাবাকে বলে যে কাল রাত্রে তোমার লোহার সিন্দুকের চাবি চুরি গেছে।
বিধুমুখী। দেখা সতীশ, এদিকে তোর বাবার বিষয়বুদ্ধি একটুও নেই- কিন্তু ওঁকে ফাকি দেওয়া শক্ত। ধরা পড়ে যাবি ৷
সতীশ । ধরা তো এক সময়ে পড়বই। আপাতত কোনোরকম করে- তা ছাড়া কাল তো উনি কলম্বোয় যাচ্ছেন, ইতিমধ্যে যা হয় একটা উপায় করা যাবে। যথেষ্ট সময় পেলে নেকলেসটা চাই কি ফিরিয়েও নিতে পারি। অনেক ভেবে দেখলুম শেষকালে- ঐ যে বাবা আসছেন। মা, এখনই, আর দেরি
GSS in
[সতীশের প্রস্থান
5. veep
বিধুমুখী। ওগো শুনছ, সর্বনাশ হয়েছে। কাল রাত্রে লোহার সিন্দুকের চাবি চুরি গেছে। শশধর । সে কী কথা, বউ। কোথায় চাবি রেখেছিলে, কে করলে এমন কাজ । বিধুমুখী। তাই তো ভাবছি, হয়তো নতুন বেহারটাশশধর । মন্মথ, তুমি যে একেবারে অবিচলিত ? একবার খোজ করে দেখো ।

		 এই পাতা শেষ সম্পাদিত হয়েছে ১২:২৩টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

